
Reikningsár sjóðsins skal vera almanaksárið. Reikningar skulu árlega birtir í 

Lögbirtingablaðinu. 

12. gr. 

Skipulagsskrá þessari má ekki breyta nema með samþykki stofnenda þessa minn- 

ingarsjóðs. 

13. gr. 

Leita skal staðfestingar konungs á skipulagsskrá þessari. 

Torfastöðum í Biskupstungum, á síðasta vetrardag 1936. 

Sigurlaug Erlendsdóttir. Eiríkur Þ. Stefánsson. 

Staðfesting konungs á skipulagsskrá fyrir „Sjúkrasjóð Mývetninga“, útgefin á 

venjulegan hátt ad mandatum af dóms- og kirkjumálaráðherra 18. maí 1938. 

Skipulagsskráin er þannig: 

SKIPULAGSSKRÁ 

fyrir Sjúkrasjóð Mývetninga. 

Í. gr. 

Sjóðurinn heitir Sjúkrasjóður Mývetninga. Hann er stofnaður árið 1912 af ung- 

mennafélaginu Mývetningur með kr. 100.00 til minningar um látna félaga. Síðan 

hefir ungmennafélagið aukið sjóðinn með nokkrum hluta árlegra tekna sinna. 

Minningargjafir um dána menn hafa sjóðnum borizt að upphæð kr. 625.00. Árið 

1935 samþykkti hreppsfundur í Skútustaðahreppi, að til sjóðsins skyldu renna kr. 

2440.00, en það er meiri hluti brunabótasjóðs hreppsins, sem honum féll þá til 

eignar, er ný landslög um brunatryggingar gengu í gildi. Sjóðurinn er nú að upp- 

hæð kr. 4015.51, þar af kr. 1465.51 í sparisjóðsbók nr. 184 í Sparisjóði K. Þ. í Húsa- 

vík og kr. 2550.00 í Innlánsdeild K. Þ. í Húsavík. 

9 SEN 2. gr. 
Sjóðurinn er sameign hreppsbúa í Skútustaðahreppi, en hagnýta má hann þó 

aðeins á þann hátt, sem skipulagsskrá þessi mælir fyrir um. 

3. gr. 
Tilgangur sjóðsins er: 

1. Að veita hjálp ungu og gömlu fólki í Skútustaðahreppi, er verður fyrir veik- 
indum, enda njóti það ekki slysabóta eða annarar slíkrar hjálpar úr opinber- 

um sjóðum á sama tíma. Við úthlutun styrks úr sjóðnum koma þessar ástæður 

til greina: læknisvitjanir, læknisaðgerðir, lyfjakaup, sjúkrahúsvist, langvar- 

andi lega í heimahúsum og vinnutjón. 
2. Að veita hjálp, ef þörf er á, konu, börnum eða öldruðum foreldrum hinna 

sjúku, hafi þau verið á þeirra framfæri. 

4. gr. 

Við stofnfé sjóðsins skal árlega leggja að minnsta kosti helming ársvaxta. 
Minningargjafir skulu og ávallt leggjast við höfuðstólinn. Hinum helming ársvaxta 
og öllum öðrum tekjum má verja árlega til styrktar, ef mikil nauðsyn er á. Komi 

7 

1938 

35 
13. maí 

36 
18. maí



1938 

36 
18. maí 

ð0 

það ár eða þau ár, að slík nauðsyn sé eigi fyrir hendi, skulu allir ársvextir og 

aðrar tekjur sjóðsins það ár leggjast við höfuðstólinn. 

Höfuðstól sjóðsins má aldrei skerða. Þegar hann er orðinn 10000 krónur má 

verja öllum ársvöxtum og öðrum árstekjum sjóðsins, að undanteknum minningar- 

sjöfum, til styrkveitinga samkvæmt skipulagsskránni, ef nauðsyn krefur. 

ö. gr. 
Tekjur sjóðsins, aðrar en vextir samkvæmt 4. gr., eru: Minningargjafir og aðrar 

gjafir, áheit, ágóði af samkomum og öðru, er hentugt þykir til fjáröflunar slíkum 
sjóði. 

6. gr. 

Stjórn sjóðsins skipa 3 menn. Skal einn þeirra kosinn af hreppsnefnd Skútu- 

staðahrepps, annar af almennum sveitarfundi hreppsbúa og hinn þriðji af ung- 

mennafélagi sveitarinnar. Sé ekkert ungmennafélag starfandi í hreppnum, skulu 
ungir menn frá 15—-30 ára að aldri ráða kosningu hins þriðja manns. Kosning í 
stjórn sjóðsins fer fram samtímis kosningu í hreppsnefnd og gildir sama tíma. 
Tveir menn skulu og kosnir samtímis af almennum hreppsfundi til endurskoðunar 
reikninga sjóðsins. 

7. gr. 

Stjórn sjóðsins skiptir sjálf með sér verkum. Hún hefir á hendi umsjón sjóðs- 

ins og reikningshald og annast um að hann sé ávaxtaður á tryggum stað. Hún skal 

einnig hafa á hendi úthlutun úr sjóðnum, og bóka í þar til ætlaða bók allar álvkt- 

anir, er starf hennar varða. Þar skal og innfæra aðalreikning sjóðsins fyrir ár hvert. 
Úthlutun úr sjóðnum skal fara fram í desembermánuði ár hvert. Reikningsár sjóðs- 

ins er almanaksárið. 

8. gr. 

Stjórn sjóðsins skal á ári hverju, meðan sjóðnum er mest þörf á að vaxa, til 

þess að geta gegnt hlutverki sínu, leggja sig fram um að afla sjóðnum tekna með 
gjöfum, áheitum, frjálsum framlögum, samkomuágóða eða öðru því líku. Skal gera 
grein slíkrar starfsemi og árangurs hennar árlega í gerðabók sjóðstjórnar. 

9. gr. 

Þeir, er óska styrks af sjóðnum, skulu fyrir lok nóvembermánaðar ár hvert 

senda stjórninni beiðni um það. Þó má sjóðstjórnin veita styrk samkvæmt skipu- 

lagsskránni án þess umsókn hafi borizt frá styrkþurfa. 

10. gr. 

Að 10 árum liðnum má þáverandi stjórn sjóðsins breyta skipulagsskrá þessari, 

ef breyttir tímar krefjast breytinga á skipulagsatriðum í þessum efnum. Þyki þá 

eða síðar eigi lengur ástæða til að láta sjóðinn starfa að því marki og á því sviði, 
sem honum er afmarkað með skipulagsskrá þessari, skal velja sjóðnum sem allra 

skyldast verkefni því, sem hann hefir nú. 

- 11. gr. 
Með skipulagsskrá þessari er úr gildi fallin skipulagsskrá fyrir Sjúkrasjóð 

Mvvatnssveitar, dags. 31. okt. 1912. 

12. gr. 
Leita skal konunglegrar staðfestingar á skipulagsskrá þessari.

Þannig samþykkt af sveitarstjórn Skútustaðahrepps og stjórn Sjúkrasjóðs Mý- 36 
vatnssveitar og ungmennafélaginu Mývetningur. 

Gautlöndum, 10. febrúar 1937. 

Jón Gauti Pétursson. Sigurður Einarsson. Páll Jónsson. 

Sigfús Hallgrímsson. Hermann Hjartarson. Jónas Helgason. 

Óskar Illugason. 

AUGLÝSING 

um breyting á samþvkkt nr. 56 5. júní 1937, um lokunartíma 

skósmíðavinnustofa í Reykjavík. 

2. grein, 1. mgr. orðist svo: 

Alla virka daga árs skal skósmíðavinnustofum lokað ekki síðar en kl. 6 síð- 
degis, nema föstudaga kl. 8 síðdegis og þær eigi opnaðar aftur fyrr en kl. 8 árdegis 
næsta virkan dag. Þó skulu vera þær undantekningar frá þessu, er nú greinir: 

2. grein, 4. mgr. orðist svo: 
Á tímabilinu frá 15. maí til 14. september skal á laugardögum loka stofunum 

eigi síðar en kl. 1 síðdegis. Þó má jafnan vera opið til kl. 6 síðdegis laugardaginn 
fyrir hvítasunnu. 

Samþykkt þessi, sem gerð er af bæjarstjórn Reykjavíkur samkvæmt lögum nr. 

17 1. febr. 1936, staðfestist hér með til þess að öðlast gildi þegar í stað og Þirtist til 
eftirbreytni öllum þeim, sem hlut eiga að máli. 

Atvinnu- og samgöngumálaráðuneytið, 26. maí 1938. 

Skúli Guðmundsson. nn 
Páll Pálmason. 

REGLUGERÐ 

um veðmálastarfsemi í sambandi við kappreiðar Hestamannafélagsins Fákur. 

Í. gr. 
Veðfjárupphæðir greinast í 2 kr., 5 kr. og 10 kr. sem greiðast veðmálastofunni 

gegn afhendingu veðmiða. 

2. gr. 
Veðjað er um það, hver hestur verður hlutskarpastur í hverjum flokki, svo og Í 

úrslitahlaupum. 

3. 
Veðfjárupphæðum skal skipt þannig: 

a. 80% skal skipt hlutfallslega á þá upphæð, er veðjað hefir verið um, á þann 
hest, er vinnur. 

b. Afganginum (20%) sé varið til reksturs kappreiðanna, viðhalds og umbóta á 
skeiðvelli félagsins og til reiðvegar Reykvíkinga. Tillagið til reiðvegarins má 
þó aldrei vera minna en 10% af hagnaði félagsins af starfsemi þessari. 

